
«Bidez Bide» ibilaldia abiatua ze-
nean. Autodeterminazioari buruz 'zer-
bait' esateko beharra senditu zuten 
denek. Eta PNV-ak, esate baterako, 
Arzallus-en ahotik, aitzekia hau bota 
zuen: ez zekitela, jakin, Autodetermi-
nazioaz HBk zer ulertzen zuen. 

Eta aukera azaldu da: aste hone-
tantxe, Gernikan, gai horretaz jendau-
rrean eztabaidatzeko aukera eskaini da. 
Hots, jakina denez, Monterok «euk» 
esan dio enbidoan; eta Arzallusek eta 
Garaikoetxeak, berriro baturik, «paso» 
esan dute. 

Baina eztabaida ez zen «terro-
rismoa»; eta hizlariak ez ziren borroka 
armatua aurrera daramaten pertsonak. 
Jendaurrean hitz egin behar zuten; eta 
gai bakarra, hau: Autodeterminazioa. 

Batak «arrazoi teknikoak» eman 
omen ditu bere ezezkoa funtsatzeko; 
besteak, berriz, «arrazoi politikoak». 

Txema Monterok Autodetermina-
zioaz dagoen teoria azaldu du. Ez «te-
rroristen» iritziak azalduz; Donostian 
bertan, eta beste leku askotan, Stras-
bourg eta Pau-eko Irakasle ezaguna eta 
entzutetsua den Guy Héraud-en bost 
zutabe nagusiak errepikatuz baizik. 

Hara joana zen jendeak entzun ditu 
arrazoi horiek Beti «gero» esaten du-
tenek, berriz, beren «mutis» berria 
dela-ta. «beste baterako» utzi omen 
dute eztabaida. 

Faltsukeriatan ari direla ongi dakite; 
ez baitute entzun ere nahi, seriotan. 
Autodeterminazio prozesu bat. Berek, 
karlistek bezalaxe, espainiar legetasu-
naren barruan egin nahi dute euskal 
politika. Eta hori, Arana-Goirik orain 
dela mende bat argiro ikusi zuenez, ezi-
nezkoa da. Hautsi egin behar da, lege-
tasunaren kontra egin, Autodetermina-
zioaren alde borroka egin. 

Eta, jakina, gure bi burukideak eta 
beroien jarraitzaileak, horretxen beldu-
rrak daude. 

Ezin aitor, ordea; batera bezeria, 
«ohoreak» eta poltronak galdu gabe. 

Hor zegok komeria! 

